Y testun wedi’i olygu mewn orgraff ddiweddar

Gwaith Argoed Llwyfain. Canu Urien

	Y bore Dyw Sadwrn, cad fawr a fu
	o’r pan ddwyre haul hyd pan gynnu.
	Dygrysiwys Fflamddwyn yn bedwar llu;
	Goddau a Rheged yn ymddullu.
5	Dyfyn o Argoed hyd Arfynydd —
	ni cheffynt eirios hyd yr un dydd.
	Adorelwis Fflamddwyn, fawr drybestawd,
	‘A ddoddynt fyg ngwystlon, a ŷnt barawd?’
	Ys atebwys Owain, dwyrain ffosawd,
10	‘Ni ddoddynt, nid ydynt, nid ŷnt barawd;
	a chenau Coel, byddai gymwyawg
	lew cyn as talai o wystl nebawd.’
	Adorelwis Urien, udd Erechwydd,
	‘O bydd ymgyfarfod am gerennydd
15	dyrchafwn eidioedd odduch mynydd
	ac amborthwn wyneb odduch ymyl
	a dyrchafwn beleidr odduch pen gwŷr,
	a chyrchwn Fflamddwyn yn ei luydd
	a lladdwn ac ef a’i gyweithydd!’
20		Rhag Argoed Llwyfain
		bu llawer celain;
		   rhuddai frain ryfelwyr.
		A gwerin a grysiwys gan hynefydd:
		armâf i flwyddyn nad wy cynnydd.
		



Y testun fel y mae yn Llyfr Taliesin

Arfer y llawysgrifau cynnar oedd copïo barddoniaeth fel petai’n rhyddiaith gan ddefnyddio holl led y gofod ysgrifennu. Roedd hyn yn fodd i arbed memrwn. Ond dyma’r gerdd wedi ei gosod ar ffurf barddoniaeth yn ôl ein harfer ni heddiw, mewn llinellau mydryddol. Er mai’r llythyren 6 a ddefnyddir yn y llawysgrif, y llythyren w a ddefnyddir yma. Mae’r pwyntiau du a welwch yn y gerdd yn dynodi geiriau a ysgrifennwyd gyda’i gilydd yn y llawysgrif, ond a nodwyd ar wahân yma, e.e. yn llinell 1 auu = a·uu = ‘a fu’.

	Gweith argoet llwyfein. kanu vryen
 		

 	Bore duw sadwrn kat uawr a·uu.
 	or pan dwyre heul hyt pan gynnu.
	dygrysswys flamdwyn yn petwar llu.
	godeu a·reget y·ymdullu.
5	dyuwy o argoet hyt arvynyd.
	ny cheffynt eiryos hyt yr vn dyd.
	Atorelwis flamdwyn vawr trebystawt.
	A·dodynt yg gwystlon a·ynt parawt.
	ys attebwys. Owein dwyrein ffossawt.
10	nyt dodynt nyt ydynt nyt ynt parawt.
	A·cheneu vab coel bydei kymwyawc lew.
	kyn as·talei o·wystyl nebawt.
	Atorelwis vryen vd yrechwyd.
	o byd ymgyfaruot am gerenhyd.
15	dyrchafwn eidoed oduch mynyd.
	Ac am porthwn wyneb oduch emyl.
	A dyrchafwn peleidyr oduch pen gwyr.
	A·chyrchwn fflamdwyn yn y luyd.
	A·lladwn ac ef ae gyweithyd.

20	   A·rac gweith argoet llwyfein
	   bu llawer kelein.
	       Rudei vrein rac ryfel gwyr.
	A·gwerin a·grysswys gan einewyd.
	armaf y blwydyn nat wy kynnyd.

Ystyr y testun mewn Cymraeg Modern

Brwydr Argoed Llwyfain. Cân am Urien
	Y bore Dydd Sadwrn, brwydr fawr a fu
	o’r amser pan fydd yr haul yn codi hyd pan ddisgynna.
	Ymosododd Fflamddwyn yn bedair byddin;
	dynion Goddau a Rheged yn ymfyddino. 
5	[Bu] galwad o Argoed hyd Arfynydd:
	ni chaent oedi am un diwrnod.
	Bloeddiodd Fflamddwyn, mawr ei ymffrost, 
	‘A ydyw fy ngwystlon wedi dod? A ydynt yn barod?’
	Fe’i hatebodd Owain, cystudd y dwyrain, 
10	‘Ni ddaethant, nid ydynt, nid ŷnt yn barod;
	a byddai disgynnydd i Goel yn filwr dewr mewn cyfyngder 
	cyn y talai unrhyw wystl!’
	Bloeddiodd Urien, arglwydd Erechwydd,
	‘Os bydd cydgyfarfod am gymod,
15	fe godwn amddiffynfa [o darianau] ar ben y mynydd,
	fe ddaliwn wyneb uwchben yr ymyl,
	fe ddyrchafwn waywffyn uwch pen dynion,
	fe ruthrwn ar Fflamddwyn yn ei luoedd,
	ac fe laddwn ef yn ogystal â’i fintai!’
20	   O flaen Argoed Llwyfain
	   bu llawer celain;
	       parodd y rhyfelwyr i’r brain gochi. 
	A’r fyddin a ymosododd gyda’r pennaeth:
	byddaf yn paratoi cân flwyddyn i’w buddugoliaeth. 


Cymharu

Y testun wedi’i olygu mewn orgraff ddiweddar
Fe welwch y testun yma gyda’r seiniau wedi’u cynrychioli gan y llythrennau a ddefnyddiwn ni heddiw. Mae priflythrennu ac atalnodi modern wedi’u defnyddio. Mae newidiadau neu ddiwygiadau golygyddol i’r testun yn cael eu dangos isod mewn print italig coch, gyda darlleniad y llawysgrif yn y troednodiadau. Mae [ ] yn dangos lle mae gair yn y testun gwreiddiol wedi cael ei dynnu allan wrth olygu.
	
	
Gwaith Argoed Llwyfain. Canu Urien

	Y bore Dyw Sadwrn, cad fawr a fu
	o’r pan ddwyre haul hyd pan gynnu.
	Dygrysiwys Fflamddwyn yn bedwar llu;
	Goddau a Rheged yn ymddullu.
5	Dyfyn[footnoteRef:1] o Argoed hyd Arfynydd — [1:  Dyuwy ] 

	ni cheffynt eirios hyd yr un dydd.
	Adorelwis Fflamddwyn, fawr drybestawd,
	‘A ddoddynt fyg ngwystlon, a ŷnt barawd?’
	Ys atebwys Owain, dwyrain ffosawd,
10	‘Ni[footnoteRef:2] ddoddynt, nid ydynt, nid ŷnt barawd; [2:  Nyt] 

	a chenau [ ][footnoteRef:3] Coel, byddai gymwyawg [3:  vab] 

	lew cyn as talai o wystl nebawd.’
	Adorelwis Urien, udd Erechwydd,
	‘O bydd ymgyfarfod am gerennydd
15	dyrchafwn eidioedd odduch mynydd
	ac amborthwn wyneb odduch ymyl
	a dyrchafwn beleidr odduch pen gwŷr,
	a chyrchwn Fflamddwyn yn ei luydd
	a lladdwn ac ef a’i gyweithydd!’
20		[ ][footnoteRef:4] Rhag [ ][footnoteRef:5] Argoed Llwyfain [4:  A]  [5:  gweith ] 

		bu llawer celain;
		   rhuddai frain [ ][footnoteRef:6] ryfelwyr. [6:  rac] 

	A gwerin a grysiwys gan hynefydd:[footnoteRef:7]  [7:  einewyd ] 

	armâf i flwyddyn nad wy cynnydd.

